
Réamhrá 
Ag a chruinniú ar an 16 Feabhra 2023, agus de bharr cuireadh ó Chonradh na Gaeilge, 
chomhaontaigh Comhchoiste na Gaeilge, na Gaeltachta agus Phobal Labhartha na 
Gaeilge go bhfreastalódh an Teachta Dála Aengus Ó Snodaigh agus an Seanadóir 
Lorraine Clifford Lee mar ionadaithe thar ceann an Chomhchoiste i dtoscaireacht ar 
Ard-Fheis Chonradh na nGaeilge 2023 san Aonach i gCo. Thiobraid  Árainn ar an 24 
agus an 25 Feabhra 2023. Chomhaontaigh an Comhchoiste go bhfreastalódh 
Cléireach an Choiste ar an Ard-Fheis freisin agus go n-ullmhódh sé dréacht-tuarascáil 
ar uirthi agus go leagfadh sé faoi bhráid an Chomhchoiste í ina dhiaidh.  
 
Ba é seo clár na hArd-Fheise: - 
 

Dé hAoine, 24 Feabhra 2023 

20:00 Seoladh na hArd-Fheise le hUachtarán Chonradh na Gaeilge – 
Paula Melvin Uasal 

20:15 Plé na hArd-Fheise: ‘Fás agus Forbairt na Gaeilge agus na 
Gaeltachta’ 

• Paula Melvin Uasal – Uachtarán Chonradh na Gaeilge; 
• Julian de Spáinn Uasal – Ard-Rúnaí Chonradh na Gaeilge; 
• Ciaran Mac Giolla Bléin Uasal – Comhordaitheoir Pleanála 

Teanga le Fís an Phobail, Iarthar Bhéal Feirste, An Dream 
Dearg; 

• Katie Halpin Uasal – Oifigeach na Gaeilge, Aontas na Mac 
Léinn, Ollscoil na hÉireann, Corcaigh; 

• Aengus Ó Snodaigh, TD, Cathaoirleach – Comhchoiste na 
Gaeilge, na Gaeltachta agus Phobal Labhartha na Gaeilge;  

• An Seanadóir Lorraine Clifford Lee – Leas-Chathaoirleach 
Chomhchoiste na Gaeilge, na Gaeltachta agus Phobal 
Labhartha na Gaeilge; 

• Cathaoirleach: Máirín Ní Ghadhra, RTÉ Raidió na 
Gaeltachta. 

Dé Sathairn, 25 Feabhra 2023 

09:00 Gnó na hArd-Fheise 

14:00 Seoladh Seachtain na Gaeilge le Energia sa phobal – Lár an 
bhaile san Aonach 

15:30 Tionól na Mac Léinn san Óstán Abbey Court 

16.00 Siúl siar ar 130 bliain de Chonradh na Gaeilge i nDún Mhuire 
san Aonach 

19:00 Fáiltiú roimh Dhinnéar na hArd-Fheise 

19:30 Dinnéar na hArd-Fheise agus bronnadh Ghradam 
Uachtarán Chonradh na Gaeilge 

22:00 Ceol agus Céilí 

1. Moltaí an Chomhchoiste

Molann an Comhchoiste Conradh na Gaeilge as an Ard-Fheis spreagúil a reáchtáil 
sé, agus as an bPlean Fáis: Plean Infheistíochta don Ghaeilge agus don Ghaeltacht 
2024 – 2029, atá foilsithe aige. Bunaithe ar na moltaí ábhartha ar glacadh leo ag an 
Ard-Fheis agus sa Phlean Fís chomh maith, tá na 4 mholadh seo a 
leanas comhaontaithe ag an gComhchoiste féin: -  

1. Go dtréaslaíonn an Comhchoiste le Conradh na Gaeilge as an obair atá ar bun
aige ar son na Gaeilge agus go nguíonn an Comhchoiste gach rath air sna
blianta amach romhainn.

2. Go n-ardófar an céatadán de chaiteachas an Stáit a chaitear ar earnáil na
Gaeilge go dtí 0.4% sa bhliain ar a laghad.

3. Go mbunófar agus go tacófar le lárionaid Ghaeilge ar fud na tíre.

4. Go gcaithfidh RTÉ 15% dá bhuiséad ar chraolachán Gaeilge ionas gur féidir
leis i bhfad níos mó cláracha Gaeilge a chur ar an teilifís agus ar an raidió.

2. Plé na hArd-Fheise: Fás agus Forbairt na Gaeilge 
agus na Gaeltachta 

Bhí plé forleathan, cuimsitheach agus ilghnéitheach ar Fhorbairt na Gaeilge agus na 
Gaeltachta ag an Ard-Fheis, faoi stiúir an iriseora chlúitigh de chuid RTÉ Raidió na 
Gaeltachta agus TG4 – Máirín Ní Ghadhra Uasal. 
Léirigh an plé cuimsitheach seo an fhíric go bhfuil i bhfad níos mó i gceist i bhforbairt 
na Gaeilge agus na Gaeltachta ná cúrsaí teanga amháin. Mar chuid lárnach de 
shochaí nua-aimseartha na hÉireann, baineann cúrsaí fostaíochta, tithíochta, 
oideachais, athghiniúint uirbeach, athghiniúint tuaithe, dlúthpháirtíocht phobail  agus 
féiniúlacht náisiúnta leis an nGaeilge agus an nGaeltacht, agus baineann an Ghaeilge 
agus an Ghaeltacht leo ar fad. Tá siad fite fuaite lena chéile, fíric nach aithnítear den 
chuid is mó taobh amuigh de phobal na Gaeilge agus na Gaeltachta. 
Labhair Uachtarán Chonradh na Gaeilge – Paula Melvin Uasal, faoin tábhacht a 
bhaineann le soláthar tithíochta sa lá atá inniu ann agus sna blianta romhainn i 
gceantair Ghaeltachta. Dúirt sí nárbh fhéidir le pobal ar bith a bheith inbhuanaithe 
mura raibh an chéad ghlúin eile in ann cur fúthu ann, tithíocht agus obair a fháil ann, 
agus a gclanna féin a thógáil ina gceantair féin. Faoi láthair, tá an-iomarca 
maorlathais, rialacha thoirmeascacha agus costais bhreise ina gcoinne. Caithfear dul 
i ngleic leis na fadhbanna sin láithreach agus iad a réiteach. Tá gá le polasaí náisiúnta 
i gcomhair tithíocht sa Ghaeltacht a chur i bhfeidhm. 
 

• Tá Conradh na Gaeilge an-bhuíoch de Mhná agus Fir Tí na Gaeltachta as an sár-
obair atá ar bun acu ó bhliain go bliain agus tacaíonn an Conradh leo ina n-
iarrachtaí daltaí a mhealladh chun na Gaeltachta. Fáiltíonn an Conradh roimh an 
€41 milliún i gcomhair trí bliana atá curtha ar fáil don earnáil seo, ach i ndáiríre, tá 
€30 milliún eile de dhíth le cois an mhéid sin. 

 

• Tá roinnt éachtaí bainte amach ag an nGaeilge le gairid. Ina measc, tá an Conradh 
ar an bhfód le 130 bliain anuas, tá Oireachtas na Gaeilge ar siúl ó 1897 – 126 bliain 
ó shin, tá Baile Átha Cliath le Gaeilge’ faoi lánseol, tá Acht na Gaeilge i bhfeidhm i 
dTuaisceart Éireann, agus tá Acht na dTeangacha Oifigiúla (Leasú) 2021 i 
bhfeidhm a thugann misneach do phobal na Gaeilge agus na Gaeltachta. Faoin 
Acht seo, ó 2030 ar aghaidh, beidh poist ar leith ar fáil, 20% den iomlán, fud fad 
na Seirbhíse Poiblí agus na Státseirbhíse araon, do chainteoirí dátheangacha 
amháin. 

 

• Mar sin féin, tá fadhbanna fós ann ar gá réiteach a fháil orthu gan mhoill. I measc 
na ndúshlán seo, tá géarchéim na gcoláistí samhraidh, ceisteanna móra maidir leis 
an nGaeilge sa chóras oideachais; ceist na ndíolúintí; agus ceist na sonraíochtaí 
T1 agus T2; an laghdú ar uaireanta teagaisc na Gaeilge sa bhunscoil chomh maith 
leis soláthar an Ghaeloideachais chun an t-éileamh a shásamh ag an mbunscoil 
agus an iar-bhunscoil araon. 

Plé le linn na hArd-Fheise 
Labhair Ard-Rúnaí Chonradh na Gaeilge – Julian Spáinn Uasal, faoin bplean  nua, 
‘Plean Fáis 2024-2029: Plean Infheistíochta don Ghaeilge agus don Ghaeltacht’ a bhí 
á sheoladh ag Conradh na Gaeilge agus atá tacaíocht faighte ag an bplean ó 115 
eagraíocht Gaeilge agus Gaeltacht. Dúirt sé go raibh easpa uaillmhéine Stáit don 
Ghaeilge agus don Ghaeltacht le feiceáil i gcaitheamh na mblianta ó thaobh acmhainní 
a chur ar fáil, ach go raibh gach seans ann nár thuig an Rialtas é sin. Bhí a fhios aige 
go raibh Airí éagsúla tar éis ardaithe suntasacha ar mhaoiniú a chur ar fáil i leith na 
Gaeilge agus na Gaeltachta, ach gur fadhb í, dar leis, go raibh an maoiniú a bhí ar fáil 
bunaithe ar bhonn ró-íseal go stairiúil. I gcomhthéacs chaiteachas an Stáit, ní raibh 
ach idir 0.13% agus 0.17% de chaiteachas an Stáit ó dheas á chaitheamh ar 
scéimeanna Gaeilge agus Gaeltachta idir Roinn na Gaeltachta, Foras na Gaeilge, 
Údarás na Gaeltachta agus TG4. Dúirt sé go raibh an céatadán sin mórán mar an 
gcéanna is a bhí sa bhliain 1956. Dúirt sé go raibh Conradh na Gaeilge ag moladh go 
n-ardófar an infheistíocht ar scéimeanna Gaeilge agus na Gaeltachta go 0.4% de 
chaiteachas an Stáit idir 2024 agus 2029. 
Dúirt sé go raibh Conradh na Gaeilge den tuairim go bhfágtar gach rud don duine 
aonair agus go raibh an Stát ag seachaint a chúraimí féin i leith na Gaeilge. Dar leis, 
bhí easpa cothrom na Féinne agus easpa uaillmhéine sa mhaoiniú a cuireadh ar fáil, 
agus bhí sé sin tar éis cultúir a chothú sna tionscadail a maoiníodh thar na blianta go 
raibh méid róbheag curtha ar fáil go minic in ionad maoiniú sásúil a bheith curtha ar 
fáil de réir mianta an phobail agus / nó na húdaráis éagsúla. 
Luaigh sé go bhfuair TG4 arduithe shuntasacha ar a bhuiséad le déanaí, ach go raibh 
an stáisiún ag feidhmiú ar leath an bhuiséid is a bhí ag S4C sa Bhreatain Bheag. Dar 
leis, léirigh sé sin an bonn íseal ar a thosaigh TG4. 
Ag caint faoin  bpróiseas pleanála teanga, dúirt sé, nuair a cuireadh tús leis, gur 
cuireadh ceist ar na coistí a bhí ag cur pleananna teanga le chéile a bheith 
uaillmhianach, agus chuir siad pleananna le chéile a mbeadh €300,000 go €400,000 
sa bhliain ag teastáil chun iad a mhaoiniú. Faraor, níor cuireadh ach idir €100,000 
agus €150,000 ar fáil dóibh leis na pleananna a chur i bhfeidhm, rud nár chuir 
riachtanais shainiúla áitiúla ar fad san áireamh. 
Ag labhairt faoin Scéim Forbartha Líonra Gaeilge (SFLG) de chuid Fhoras na Gaeilge, 
dúirt sé gur cuireadh €45,000 ar fáil do gach grúpa ar éirigh leo an scéim a bhaint 
amach. Nuair a cuireadh an chéad leagan den scéim sin ar bun, bhí beirt fostaithe le 
buiséad de thart ar €80,000 ar fáil dóibh. Ba mhór an laghdú a bhí tagtha ar an 
mbuiséad ó shin agus ag an am sin (agus é ag labhairt) níor chlúdaigh an maoiniú ach 
an tuarastal den chuid is mó (agus i gcás cúpla grúpa níor chlúdaigh sé fiú an méid 
sin). Ba é €80,000 an méid ba lú a cuireadh ar fáil do ghrúpaí ag gníomhú ar an 
bpleanáil teanga le líonra nó baile seirbhís Gaeltachta nó plean teanga Gaeltachta a 
fhorbairt. Bhí an-difir idir an méid maoinithe sin agus an méid a cuireadh ar fáil don 
ghrúpa le SFLG. 
Dúirt sé gur fheidhmigh Seachtain na Gaeilge, an fhéile ba mhó Gaeilge sa bhliain in 
Éirinn agus ar fud an domhain, ar bhuiséad de thart ar €25,000 (gan tuarastail na 
bhfostaithe san áireamh). Mar chomparáid, dar leis, bhí Féile Naomh Pádraig (Féilte 
Dhuibh Linne) ag feidhmiú le €900,000 sa bhliain (gan tuarastail na bhfostaithe san 
áireamh). 

Léirigh sé an géarghá a bhí ann dearcadh an Stáit i leith chaiteachas ar an nGaeilge 
agus ar an nGaeltacht a athrú, agus dúirt sé go gcaithfí maoiniú sásúil a chur ar fáil 
do na tionscadail Ghaeilge agus Ghaeltachta amach anseo. B’fhéidir go mba cheart é 
sin a dhéanamh tríd an maoiniú a mhéadú go suntasach thar an mbonn íseal ar a 
raibh sé ag an am sin. 
Bhí Conradh na Gaeilge den tuairim nach raibh a fhios ag éinne go díreach cé mhéad 
teach breise a bhí de dhíth taobh istigh den Ghaeltacht, agus bhí sé den tuairim go 
mba chóir don Stát tomhas a dhéanamh air sin i gcomhair gach ceantar Gaeltachta. 
Chonacthas don Chonradh go mba chóir go dtabharfaí an cúram a bhain le pleanáil 
tithíochta d’Údarás na Gaeltachta chun go mbeadh pleanáil tithíochta sa teach céanna 
le pleanáil don teanga féin ansin. 
Luaigh sé an t-aitheantas a bhí lántuillte don mhéid a bhí bainte amach ag an 
nGaelscolaíocht, ach ba chóir an easpa oideachais dhátheangaigh a bhí ar fáil 
timpeall na tíre a aithint chomh maith. 
 

 

Ar chúl, ó chlé: Paula Melvin – Uachtarán Chonradh na Gaeilge, Máirín Ní Ghadhra – 
iriseoir le RTÉ Raidió na Gaeltachta agus TG4, An Seanadóir Lorraine Clifford-Lee, Katie 
Halpin – Oifigeach na Gaeilge, Aontas na Mac Léinn, Ollscoil na hÉireann, Corcaigh. 

Ar aghaidh, ó chlé: Julian de Spáinn, Ard-Rúnaí Chonradh na Gaeilge, An Teachta Dála 
Aengus Ó Snodaigh, Ciarán Mac Giolla Bléin – Comhordaitheoir Pleanála Teanga le Fís 
an Phobail, Iarthar Bhéal Feirste. 

 

 
 
 

TUARASCÁIL AR AN TOSCAIREACHT CHUIG ARD-FHEIS CHONRADH NA GAEILGE AR AN 24 AGUS AN 25 FEABHRA 2023

Leathanach 7 de 18



Toscaireacht an Chomhchoiste chuig Ard-Fheis Chonradh na Gaeilge ar an 24 agus 25 Feabhra 2023 

Leathanach 8 de 18 
 

1. Sna freagraí a cuireadh ar an bpainéal a tháinig os comhair na hArd-Fheise ar 
an gcéad oíche den deireadh seachtaine, mhol an Teachta Dála Aengus Ó 
Snodaigh an Plean Fáis: bhí fís i gceist agus go mbíonn gá lena leithéid. 
Beagáinín coimeádach ach is féidir cur leis céim ar chéim; i gcomparáid le 
heagraíochta Stáit eile, bhí earnáil na Gaeilge, Údarás na Gaeltachta in áit na 
leathphingine, agus ba chóir go mbeadh an Gaeilge i lár an aonaigh. Bhí na 
hacmhainní agus na seirbhísí a bhí ar fáil d’earnáil na Gaeilge ró-íseal ar fad 
agus bhí gá iad a mhéadú. Bhí sárobair dheonach á déanamh ag cainteoirí 
Gaeilge fud fad na tíre an-tábhachtach ach bhí gá cur leis. Bhí gá an chéad 
chéim eile a aimsiú, agus tús a chur leis an bpleanáil ina leith sula gcuirtear an 
chéim reatha i gcrích. Dúirt sé go raibh feidhm ar leith ag na húdaráis áitiúla 
agus ag na comhairlí contae i gcur chun cinn na Gaeilge. Ba chóir go mbeadh 
Oifigeach Gaeilge réamhghníomhach, ag an leibhéal ceart, agus leis an 
tacaíocht cheart tugtha dó nó di, ag feidhmiú i ngach comhairle contae.  

 
2. Dúirt an Seanadóir Lorraine Clifford-Lee go raibh, dar léi, an fhís iontach láidir 

sa Phlean Fáis agus d’fhear sí a fáilte leis. Cheap sí go raibh gá dul i  mbun 
stocaireachta ar a shon, agus gur féidir é, agus infheistíocht a bhí ag baint leis, 
a bheith mar bhunsraith i gcomhair ní amháin leas na Gaeltachta ach leas na 
tíre ina hiomláine chomh maith. Dúirt sí go raibh gá spriocanna soiléire a bhaint 
amach agus go méadófar ar an infheistíocht a bhí ann i gcomhair na pleanála 
teanga. Ba chóir go mbeadh poist mhaithe ar thuarastail agus coinníollacha 
maithe ar fáil dóibh siúd a bhí i bhfeighil ar an bpleanáil teanga sna ceantair 
éagsúla. Ba chóir go mbeadh treoirlínte ann i gcomhair thithíocht sa Ghaeltacht 
agus go mbeadh poist ar fáil taobh istigh den Ghaeltacht. Chuir sí an cheist an 
mbeadh na páirtithe polaitiúla éagsúla sásta iarrthóirí, a bhí dátheangach, a 
chur ar an ticéad i gcomhair na dtoghchán éagsúil agus ba chóir an cheist sin 
a chur ar na páirtithe éagsúla. 

 
3. Léirigh Ciarán Mac Giolla Bléin Uasal, Comhordaitheoir Pleanála Teanga le 

Fís an Phobail in Iarthar Bhéal Feirste, go raibh earnáil na Gaeilge ar imeall ré 
nua agus  go raibh an Plean Fáis an-tábhachtach don ré nua sin. Mar sin, ba 
chóir go mbeadh Pobal na Gaeilge toilteanach cur agus cúiteamh iomlán a 
dhéanamh ar an bPlean féin agus conas is féidir na buntáistí a bhaineann leis 
a bhaint amach. Dúirt sé go raibh an córas oideachas an-tábhachtach do 
thodhchaí na Gaeilge, ach sin ráite, níorbh fholáir a aithint go raibh i bhfad níos 
mó daoine ag obair ar son na Gaeilge taobh amuigh den seomra ranga ná a 
bhí ag obair ar a son taobh istigh de. Ba chúis dóchais agus bhróid an fhíric sin. 

 
4. Dúirt Katie Halpin, Oifigeach na Gaeilge in Aontas na Mac Léinn in Ollscoil na 

hÉireann, Chorcaigh, go raibh lucht na hollscolaíochta an-uaillmhianach faoi 
thodhchaí na Gaeilge agus a bhfeidhm i leith na todhchaí sin. Dúirt sí go raibh 
na pleananna teanga an-tábhachtach do thodhchaí na Gaeilge, agus ba chóir 
go gceapfar Oifigeach Gaeilge mar chuid de gach Plean Teanga taobh istigh 
agus taobh amuigh den Ghaeltacht. Chomh maith leis sin, ba chóir go mbeadh 
cúrsaí curtha ar fáil do dhaoine mar chuid de na pleananna teanga agus sna 

coláistí triú-leibhéal uilig. Ba chóir go mbeadh aird a thabhairt don fhíric go 
bhfuil rudaí ar fáil do dhaoine óige lasmuigh den Ghaeltacht nach bhfuil ar fáil 
laistigh den Ghaeltacht agus is míbhuntáiste é sin ar chóir dul i ngleic leis. Dúirt 
sí dá mbeifear ag iarraidh ar dhaoine óga, ar an gcéad ghlúin eile, fanacht sa 
Ghaeltacht, bheadh orainn dul in ngleic leis na fadhbanna a bhain le tithíocht, 
fostaíocht, an bonneagar áitiúil agus an córas iompair poiblí. 

3. Plean Infheistíochta na Gaeilge 

Mhol an Comhchoiste Conradh na Gaeilge as an doiciméad cumasach, An Plean Fáis: 
Plean Infheistíochta don Ghaeilge agus don Ghaeltacht 2024 – 2029, a pléadh ag an 
Ard-Fheis. Sa phlean seo, leagtar amach plean infheistíochta a bhfuil fíorghá leis idir 
na bliana 2024 agus 2029 má tá muid i ndáiríre mar Stát, mar Rialtas agus mar Phobal, 
an Ghaeilge a chosaint, a neartú agus a fhorbairt mar theanga labhartha na hÉireann. 
Thar na blianta, ó bunaíodh an Stát, cé go raibh agus go bhfuil fós, focail thacúla agus 
bháúla i leith na Gaeilge le cloisteáil ó pholaiteoirí, ó Airí na Rialtas éagsúil agus ó na 
Comhlachtaí Poiblí a rialaíonn agus a riarann gníomhachtaí agus beartais an Stáit ar 
son an Rialtais agus an phobail, is í an fhírinne lom í, nach raibh riamh agus nach 
bhfuil an maoiniú atá riachtanach chun an Ghaeilge a chosaint, a neartú, agus a 
fhorbairt ar fáil di go fóill. Ní bhfuair an Ghaeilge riamh agus ní bhfaigheann sí fós an 
maoiniú a bhí agus atá ar comhchéim leis na focail chineálta sin. 
In ainneoin na miotaseolaíochta uirbí agus na ndearbhuithe áibhéalacha a nochtadh 
ó thráth go chéile ar na meáin éagsúla maidir leis an ollmhéid airgid a chaitear ar an 
nGaeilge, agus na hionsaithe fíochmhara i gcoinne na Gaeilge a leanann na 
tuairiscithe míchruinne sin, ó roinnt tionchairí sóisialta, is í an lom fhírinne nach bhfuil 
an Ghaeilge ach in áit na leathphingine, nuair a chuirtear an méid a fhaigheann sí 
taobh le taobh leis an méid a chuirtear ar fáil do gach uile earnáil eile in Éirinn.  
Ní chaitear ach idir 0.13% agus 0.17% de chaiteachas an Stáit ar earnáil na Gaeilge 
in Éirinn ó bhliain go bliain, agus sa Tuaisceart ní chaitear ach 0.24% uirthi faoi láthair. 
Is céatadáin shuaracha bheaga bhídeacha iad na céatadáin seo sa chomhthéacs go 
dtacaíonn 93% den daonra ó dheas le hathbheochan nó caomhnú na Gaeilge (ESRI 
& OÉ Má Nuad, 2009), go n-aontaíonn 66% de na daoine ó dheas agus 40% de na 
daoine ó thuaidh gur chóir don Stát tacaíocht bhreise a thabhairt don Ghaeilge (de réir 
suirbhé Kantar ó 2021), agus go bhfuil 48% de na daoine ó dheas agus 27% de na 
daoine ó thuaidh (ionann beagnach is 3 mhilliún daoine in iomlán) ag iarraidh 
deiseanna le breis Gaeilge a úsáid (Kantar ó 2021). 
Seo roinnt sonraí a léiríonn nach bhfuil cothrom na Féinne a thabhairt don Ghaeilge:-  
 

• Laghdaíodh buiséad caipitil Údarás na Gaeilge ó €25.5 milliún in 2008 go €14.5 
mhilliún in 2021, ach sa tréimse chéanna, ardaíodh buiséad an Údarás Forbairt 
Tionsclaíochta 66% agus buiséad Fhiontraíocht Éireann 30%. 

• Íslíodh buiséad Fhoras na Gaeilge le 20 bliain anuas ó €17.18 milliúin go 
€16.265 milliúin, ach sa tréimhse chéanna, tá buiséad na Comhairle Ealaíon 
ardaithe ó €44.1 milliúin go €130 milliúin. Faoi 2021, bhí maoiniú na Comhairle 
Ealaíon ocht n-uaire níos mó ná maoiniú Fhoras na Gaeilge.  

 
Caithfear an easpa maoinithe sin a chur ina cheart, agus is áit mhaith an plean seo 
mar thús i bhfeachtas chun aitheantas ceart-mhaoinithe a thabhairt do 
phríomhtheanga na hÉireann agus do phobal na hÉireann.  

Plean Infheistíochta don Ghaeilge agus don Ghaeltacht 2024 – 2029, a pléadh ag an 
Ard-Fheis. Sa phlean seo, leagtar amach plean infheistíochta a bhfuil fíorghá leis idir
na bliana 2024 agus 2029 má tá muid i ndáiríre mar Stát, mar Rialtas agus mar Phobal,
an Ghaeilge a chosaint, a neartú agus a fhorbairt mar theanga labhartha na hÉireann.
Thar na blianta, ó bunaíodh an Stát, cé go raibh agus go bhfuil fós, focail thacúla agus

ó thráth go chéile ar na meáin éagsúla maidir leis an ollmhéid airgid a chaitear ar an
nGaeilge, agus na hionsaithe fíochmhara i gcoinne na Gaeilge a leanann na
tuairiscithe míchruinne sin, ó roinnt tionchairí sóisialta, is í an lom fhírinne nach bhfuil
an Ghaeilge ach in áit na leathphingine, nuair a chuirtear an méid a fhaigheann sí
taobh le taobh leis an méid a chuirtear ar fáil do gach uile earnáil eile in Éirinn. 
Ní chaitear ach idir 0.13% agus 0.17% de chaiteachas an Stáit ar earnáil na Gaeilge
in Éirinn ó bhliain go bliain, agus sa Tuaisceart ní chaitear ach 0.24% uirthi faoi láthair.
Is céatadáin shuaracha bheaga bhídeacha iad na céatadáin seo sa chomhthéacs go 
dtacaíonn 93% den daonra ó dheas le hathbheochan nó caomhnú na Gaeilge (ESRI

ardaithe ó €44.1 milliúin go €130 milliúin. Faoi 2021, bhí maoiniú na Comhairle 

Caithfear an easpa maoinithe sin a chur ina cheart, agus is áit mhaith an plean seo
mar thús i bhfeachtas chun aitheantas ceart-mhaoinithe a thabhairt do
phríomhtheanga na hÉireann agus do phobal na hÉireann.

4. Buíochas do Chonradh na Gaeilge

Tá an Comhchoiste an-bhuíoch as an gcuireadh ó Chonradh na Gaeilge páirt a 
ghlacadh ina Ard-Fheis 2022. Bhí an díospóireacht ann an-suimiúil agus molann an 
Comhchoiste na toscairí go léir, ó gach cearn den tír, as na moltaí a leag siad faoi 
bhráid na hArd-Fheise.  

5. Comhaontú agus Leagan na Tuarascála Seo

Chomhaontaigh Comhchoiste na Gaeilge, na Gaeltachta agus Phobal Labhartha 
na Gaeilge an tuarascáil seo ag a chruinniú ar an 13 Meitheamh 2023, agus 
leagadh os comhair Dháil Éireann agus Sheanad Éireann í ar an 27 
Meitheamh 2023.  

_________________________________ 
An Teachta Dála Aengus Ó Snodaigh TD 
Cathaoirleach  
13 Meitheamh 2023 

AGUISÍN 1 – Comhaltas an Chomhchoiste 

An Teachta Dála Seosamh Mac Aodha      (Fine Gael)  

An Teachta Dála Caitríona Ní Chonghaile    (Neamhspleách)  

An Teachta Dála Marc Ó Cathasaigh    (An tAontas Glas)  

An Teachta Dála Fergus Ó Dubhda     (Fine Gael)  

An Teachta Dála Dónal Ó hÉallaigh     (Neamhspleách)  

An Teachta Dála Aindrias Ó Muimhneacháin    (Fianna Fáil)  

An Teachta Dála Ruairí Ó Murchú     (Sinn Féin)  

An Teachta Dála Aengus Ó Snodaigh – Cathaoirleach  (Sinn Féin)  

AGUISÍN 1 – Comhaltas an Chomhchoiste 

An Seanadóir Seán Kyne       (Fine Gael)  

An Seanadóir Rónán Mullen     (Neamhspleách)  

An Seanadóir Niall Ó Donghaile      (Sinn Féin)  

An Seanadóir Barry Ward       (Fine Gael)  

  

 

 

 

COMHCHOISTE NA GAIELGE, NA GAELTACHTA AGUS PHOBAL LABHARTHA NA GAEILGE 

Leathanach 13 de 18 
 

AGUISÍN 2 – Na Rúin ar ghlac an Ard-Fheis leo 

1. (a) Aithníonn an Ard-Fheis easpa uaillmhian an Stáit don Ghaeilge agus don 
Ghaeltacht i dtaobh acmhainní a chur ar fáil. Cé go raibh Airí áirithe ann, ar nós an 
tAire reatha Catherine Martin, a thug ardaithe suntasacha ó am go chéile thar na 
blianta. Is í an fhíric, áfach, ná go bhfuil maoiniú do scéimeanna Gaeilge agus 
Gaeltachta bunaithe ar bhonn ró-íseal go stairiúil, idir 0.13% agus 0.17% de 
chaiteachas an Stáit ó dheas agus idir 0.02% agus 0.08% ó thuaidh. Molann an Ard-
Fheis feachtas uileghabhálach a eagrú leis an bpobal agus i bpáirt le heagraíochtaí 
Gaeilge agus Gaeltachta eile le cothrom na Féinne a bhaint amach do mhaoiniú na 
Gaeilge agus na Gaeltachta bunaithe ar an bPlean Infheistíochta nua 2024-2029 
seolta ag an Ard-Fheis.  
 (b) Go dtógfar ar chur chun cinn an Phlean Infheistíochta go dtuigfidh an pobal, 
an Stát agus eagraíochtaí in Éirinn an uaillmhian atá ann chun an Ghaelainn a neartú 
i ngach gné den saol.  
 
2. (a) Aithníonn an Ard-Fheis an éigeandáil ina bhfuil an Ghaeilge sa chóras 
oideachais ó dheas faoi láthair, go háirithe leis an méadú i líon na ndíolúintí a 
bhronntar ó staidéar na Gaeilge, na bagairtí atá ann leis na sonraíochtaí nua ardteiste 
molta ag an gComhairle Náisiúnta Curaclaim agus Measúnachta, na sonraíochtaí nua 
don teastas sóisearach atá ag cruthú buairte i measc múinteoirí agus daltaí araon, na 
droch impleachtaí a bhaineann leis an gcinneadh páipéar 1 Gaeilge don ardteist a 
bhogadh go deireadh bliain a 5, an baol go laghdófar an líon ama a leagtar amach do 
mhúineadh na Gaeilge sna bunscoileanna agus eile. Éilíonn an Ard-Fheis ar an Aire 
Oideachais, Norma Foley an éigeandáil a aithint agus glacadh leis an moladh, 
forbartha ag an gcoiste oideachais a dhéanann Conradh na Gaeilge comhordú air, 
agus a thagann le sprioc an fheachtais Gaeilge4All go mbeidh polasaí don Ghaeilge 
sa chóras oideachais ón réamhscoil go dtí an tríú leibhéal ag baint úsáid as an 
bhFráma Tagartha Comónta Eorpach curtha le chéile go práinneach.  
 (b)  Molann an Ard-Fheis go gcuirfear dlús le feachtas chun stádas na Gaeilge 
sa chóras oideachais a neartú; mar réamhchéim go ndéanfar athstruchtúrú ar an gcur 
chuige i leith múineadh na Gaeilge sna scoileanna le go mbeidh sé níos tarraingtí í a 
fhoghlaim agus a úsáid le fonn.  
 (c)  Go n-eagrófar feachtas ar bhonn práinneach leis an ghéarchéim atá sna 
scoileanna dara leibhéil agus líon na ndaltaí atá ag déanamh staidéir ar an Ghaeilge 
ag laghdú bliain i ndiaidh bliana.  
 (d)  Go n-eagrófar feachtas leis an Ghaeilge a thabhairt isteach mar ábhar 
roghnach i mbunscoileanna Béarla sna 6 Chontae.  
  (e)  Go lorgófar maoiniú le cúntóirí lánaimseartha a chur isteach i scoileanna 
Béarla sna 6 Chontae leis an Ghaeilge a theagasc.  
 (f)  Iarrann Ard-Fheis Chonradh na Gaeilge (a) go mbeadh 'An Teanga 
Gaeilge' mar ábhar éigeantach san Ard-Teist / Teastas Sinsearach le béim ar an 
teanga labhartha agus le gnéithe cosúil le gramadach, ceapadóireacht, aistriúchán 
agus léitheoireacht ar mhúnla scrúduithe teangacha náisiúnta i dtíortha Eorpacha 
agus (b) go mbeadh ábhar eile roghnach ar 'Litríocht agus Saíocht na Gaeilge' ar 

mhúnla an scrúdaithe litríochta Béarla, ag áireamh 'Stair na Gaeilge agus an litríocht' 
mar chuid de. 
  
3. Go n-éilíonn an Ard-Fheis seo ar an Roinn Tithíochta gníomhú chun spriocanna an 
Pholasaí Náisiúnta don Tithíocht Ghaeltachta atá comhordaithe ag Conradh na 
Gaeilge a fheidhmiú gan a thuilleadh moille. 
 
4. (a) Deimhníonn an Ard-Fheis go bhfuil sé de bhuncheart páistí a gcuid 
oideachais a fháil trí Ghaeilge agus go gcinnteoidh an Roinn Oideachais ó dheas go 
mbeidh Gaelscoil i ngach ceantar ar cheantair scoile nach bhfuil Gaelscoil ann cheana 
féin.  
  (b) Aithníonn an Ard-Fheis seo an mhór-thábhacht a bhaineann leis an 
Ghaelscolaíocht, go háirithe mar chuisle na hathbheochana ó thuaidh le breis agus 50 
bliain. Chuige sin, éilíonn an Ard-Fheis seo ar an Fheidhmeannas ó thuaidh, nó ar 
Rialtas na Breataine mura mbíonn aon Fheidhmeannas ann, Acht Gaelscolaíochta a 
thabhairt isteach a dhéanfaidh sain-riachtanais na hearnála a aithint go soiléir sa dlí. 
  
5. Aithníonn an Ard-Fheis seo an obair ar fad atá déanta ag Údarás na Gaeltachta 
chun tús a chur leis an bpróiseáil pleanáil teanga Ghaeltachta. Is léir áfach go bhfuil 
tacaíocht bhreise de dhíth anois ag na Coistí Pleanáil Teanga, ach go háirithe maidir 
le cúrsaí óige. Chuige sin molann an Ard Fheis d’Údarás na Gaeltachta maoiniú breise 
a chur ar fáil do gach Coiste Pleanáil Teanga chun Oifigeach Óige lánaimseartha a 
fhostú. 
 
6. Aithníonn an Ard-Fheis seo na dúshláin mhóra atá os comhair na gColáistí 
Samhraidh sa Ghaeltacht de dheasca na paindéime Covid, an ghéarchéim chostas 
maireachtála agus eile, agus go leanfaidh muid orainn ag obair i gcomhair leis na 
coláistí chun todhchaí inmharthana a bhaint amach. 
  
7.  (a) Aithníonn an Ard Fheis an bua stairiúil seo san Ard-Chúirt i 2022 agus 
aontaíonn an Ard Fheis gur chóir do Chonradh na Gaeilge gach brú a chur ar na 
páirtithe uilig ó thuaidh agus an dá rialtas chun an brú a choinneáil go dtí go gcuirfear 
i bhfeidhm straitéis don Ghaeilge agus molaimid dá mba ghá amach anseo nár cheart 
go mbeadh aon leisce ar Chonradh na Gaeilge na cúirteanna a úsáid arís.  
  (b) Molann an Ard-Fheis seo an obair a rinneadh chun an dara athbhreithniú 
breithiúnach a bhaint ó thuaidh maidir leis an Straitéis Ghaeilge. Éilíonn an Ard-Fheis 
ar an Roinn Pobal agus ar aon Fheidhmeannas nua (nó ar Rialtas na Breataine) 
glacadh leis an Straitéis nua a thiocfaidh chun cinn fríd an próiseas chomhdeartha 
reatha.  
 
8. (a) Go mbeadh coinníollacha soiléir ag dul le gach deontas atá faofa ag rannóga 
Rialtais ionas go gcaithfí comharthaíocht dhátheangach (Gaeilge amháin sa 
Ghaeltacht), inmheánach agus ar an taobh amuigh, a bheith ar gach aon fhoirgneamh 

nó áis san earnáil oideachais, sláinte, ealaíne, spóirt, comhshaoil agus eile atá 
maoinithe nó páirt- mhaoinithe ón státchiste. Iarrtar ar an gConradh aighneacht chuí 
a dhéanamh do Roinn an Taoisigh go gcuirfí na coinníollacha seo i bhfeidhm i ngach 
roinn stáit agus gach seirbhís phoiblí atá faoi réimse an Choimisinéir Teanga.  
 (b)  Molann an Ard Fheis an feachtas maidir le comharthaíocht dhátheangach i 
Reilig na Cathrach i 2022 agus éilímid go leanfaidh Conradh na Gaeilge ag obair chun 
polasaí cuimsitheach Gaeilge a chinntiú i gComhairle Cathrach Bhéal Feirste le dul i 
ngleic leis na fadhbanna leanúnacha seo.  
 (c)  Éilíonn an Ard-Fheis seo go dtacóidh Conradh na Gaeilge le 
comharthaíocht chruinn as Gaeilge ar chomharthaí timpeall na tíre. 
  
9.  Éilíonn an Ard-Fheis ar na Ranna Rialtais agus ar na Comhairlí Áitiúla ó thuaidh 
aird ar leith a thabhairt ar chomharthaíocht don Ghaeilge, go háirithe mar a bhaineann 
siad le logainmneacha agus sráidainmneacha ar chomharthaíocht sráide agus 
bóithre.  
 
10.  Molann an Ard-Fheis an obair dheonach a bhíonn ar bun ag leithéidí Queercal 
Comhrá, Aerach Aiteach Gaelach agus dreamanna eile LADT+ fud fad na tíre, i leith 
chur chun cinn na Gaeilge i measc na bpobal siúd. Aontaíonn an Ard-Fheis go 
bhfreastalófar ar mhórshiúl amháin de chuid Bród in aghaidh na bliana ar a laghad, ar 
bhonn oifigiúil, le tacaíocht a léiriú don phobal céanna. Chomh maith leis sin, iarrann 
an Ard-Fheis ar an gCoiste Gnó grúpa oibre a chur le chéile leis an obair seo a chur i 
gcrích, i gcomhpháirtíocht le páirtithe leasmhara eile.  
 
11.  Creideann an Ard-Fheis go bhfuil ról ar leith ag na rialtais áitiúla i leith athréimniú 
na Gaeilge mar ghnáth-theanga labhartha na tíre. Mar sin, éilíonn Ard-Fheis Chonradh 
na Gaeilge ar na Comhairlí Áitiúla acmhainní cuí a chur ar fáil chun ranganna Gaeilge, 
bunaithe ar chóras ‘Teastas Eorpach na Gaeilge’, a sholáthar don phobal saor in aisce 
tríd an gcóras ‘Bord Oideachais agus Oiliúna’ atá acu cheana féin. 
 
12. (a) Aithníonn an Ard Fheis an bhliain stairiúil i 2022 nuair a bhí 20,000 ar 
shráideanna Bhéal Feirste ar son #AchtAnois agus cloch mhíle stairiúil eile ‘Acht 
Gaeilge’ curtha trí na céimeanna deiridh i Westminster. Molann an Ard-Fheis leanúint 
leis an tacaíocht don fheachtas Dream Dearg agus cinntiú go gcuirfear i bhfeidhm an 
reachtaíocht agus go gceapfar coimisinéir Gaeilge chomh luath agus is féidir trí bhrú 
ar na páirtithe agus an dá rialtas.  
 (b)  Tréaslaíonn an Ard-Fheis seo le gach duine a bhí páirteach san fheachtas 
chun Acht Gaeilge a bhaint amach ó thuaidh. Aithnítear gur baineadh an tAcht amach 
bunaithe ar fheachtas fada a throid cúpla glúin de phobal na Gaeilge, a throid go cróga 
le haghaidh a gcearta teanga. Aithnítear freisin an ról a d’imir foireann an Chonartha 
féin, An Dr. Pádraig Ó Tiarnaigh, Conchúr Ó Muadaigh, Cuisle Nic Liam, Lauren Ní 
Neill agus an t-iarfhostaí Ciarán Mac Ghiolla Bhéin.  
  (c)  Déanann an Ard-Fheis seo ceiliúradh ar a baineadh amach i mbliana maidir 
le hAcht Gaeilge ó thuaidh. Aithnímid na blianta fada stocaireachta agus gnímh a chur 

pobal na Gaeilge isteach ann a thóg chuig an phointe seo muid, agus coinneoidh muid 
an brú ar rialtas na Breataine maidir le ceapadh Choimisinéara, agus ar chur i 
bhfeidhm na reachtaíochta. 
  
13. (a)  Aithníonn an Ard Fheis an obair thábhachtach chun comhghuaillíochta a 
thógáil le teangacha mionlaigh eile, go háirithe ar fud na hEorpa. Molaimid ballraíocht 
agus comhoibriú leanúnach le ELEN, an obair le tionscadail Erasmus + agus 
comhlachtaí maoirseachta idirnáisiúnta amhail na Náisiúin Aontaithe agus COMEX.  
 (b)  Molann an Ard-Fheis go n-oibríonn Conradh na Gaeilge go dlúth leis An 
Roinn Gnóthaí Eachtracha ar chúrsaí Diaspóra agus go háirithe le hambasáidí na 
hÉireann thar lear. Ba cheart do na hambasáidí a bheith ag cabhrú oiread agus is 
féidir le craobhacha an Chonartha thar lear.  
 
14.  Molann an Ard-Fheis seo an rialtas as an reachtaíocht láidir nua, an leasú ar 
Acht na dTeangacha Oifigiúla 2021 (leasú). Molaimid freisin go leanfar leis an mbrú le 
cinntiú go soláthrófar fógraí agus ábhar Gaeilge atá ar chomhchaighdeán lena 
gcomhionann Béarla, agus go dtacófar leis na meáin Ghaeilge le go mbeidh siad in 
ann leas a bhaint as na buntáistí a thagann leis an leasú nua seo gur gá do 
chomhlachtaí poiblí fógra i ngach 5 fógra a chur amach as Gaeilge agus 5% dá 
mbuiséad fógraíochta a chaitheamh ar na meáin Ghaeilge toisc leasú san Acht a bhain 
Conradh na Gaeilge amach.  
 
15.  Go n-éilíonn Conradh na Gaeilge go leithdháilfí cuid áirithe d'fhorbairt tithíochta 
an stáit ar Ghaeilgeoirí agus ar theaghlaigh a labhraíonn Gaeilge chun lonnaíochtaí 
lán-Ghaeilge nua a éascú agus a chruthú i mbailte is i gcathracha na tíre. 
  
16.  Molann an Ard-Fheis seo go bhféachfadh an Conradh chuige go mbunófaí lár-
ionad sóisialta i gcathair Chorcaí agus go mbeadh an t-ionad sin ina áitreabh 
ceadúnaithe.  
17.  Go mbeidh sé de chuspóir ag CnaG gréasán na Lárionaid Gaeilge a mhéadú 
agus a leathnú amach timpeall na tíre.  
 
18.  Éilíonn an Ard-Fheis seo ar an Aire Cumarsáide an maoiniú cuí a chur ar fáil le 
Raidió Rí-Rá a chur ar fáil ar FM go lánaimseartha.  
 
19.  Iarrann an Ard-Fheis (a) go ndéanfar na coláistí oiliúna do mhúinteoirí Gaeilge 
bunscoile agus meánscoile a athbhunú le go n-ardófar caighdeán múinteoireachta na 
teanga agus le go mbeifear in ann ábhair eile a mhúineadh trí mheán na teanga, agus 
(b) go gcuirfear maoiniú ilbhliantúil ar fáil chuige sin.  
 
20.  Molann an Ard-Fheis go spreagfadh gach aonad cuí aird ar cheannach earraí de 
dhéantús na hÉireann oiread agus is féidir móide ceannach go háitiúil trína phoibliú 

 (b)  Molann an Ard-Fheis go n-oibríonn Conradh na Gaeilge go dlúth leis An 
Roinn Gnóthaí Eachtracha ar chúrsaí Diaspóra agus go háirithe le hambasáidí na 
hÉireann thar lear. Ba cheart do na hambasáidí a bheith ag cabhrú oiread agus is 
féidir le craobhacha an Chonartha thar lear.  
 
14.  Molann an Ard-Fheis seo an rialtas as an reachtaíocht láidir nua, an leasú ar 
Acht na dTeangacha Oifigiúla 2021 (leasú). Molaimid freisin go leanfar leis an mbrú le 
cinntiú go soláthrófar fógraí agus ábhar Gaeilge atá ar chomhchaighdeán lena 
gcomhionann Béarla, agus go dtacófar leis na meáin Ghaeilge le go mbeidh siad in 
ann leas a bhaint as na buntáistí a thagann leis an leasú nua seo gur gá do 
chomhlachtaí poiblí fógra i ngach 5 fógra a chur amach as Gaeilge agus 5% dá 
mbuiséad fógraíochta a chaitheamh ar na meáin Ghaeilge toisc leasú san Acht a bhain 
Conradh na Gaeilge amach.  
 
15.  Go n-éilíonn Conradh na Gaeilge go leithdháilfí cuid áirithe d'fhorbairt tithíochta 
an stáit ar Ghaeilgeoirí agus ar theaghlaigh a labhraíonn Gaeilge chun lonnaíochtaí 
lán-Ghaeilge nua a éascú agus a chruthú i mbailte is i gcathracha na tíre. 
  
16.  Molann an Ard-Fheis seo go bhféachfadh an Conradh chuige go mbunófaí lár-
ionad sóisialta i gcathair Chorcaí agus go mbeadh an t-ionad sin ina áitreabh 
ceadúnaithe.  
17.  Go mbeidh sé de chuspóir ag CnaG gréasán na Lárionaid Gaeilge a mhéadú 
agus a leathnú amach timpeall na tíre.  
 
18.  Éilíonn an Ard-Fheis seo ar an Aire Cumarsáide an maoiniú cuí a chur ar fáil le 
Raidió Rí-Rá a chur ar fáil ar FM go lánaimseartha.  
 
19.  Iarrann an Ard-Fheis (a) go ndéanfar na coláistí oiliúna do mhúinteoirí Gaeilge 
bunscoile agus meánscoile a athbhunú le go n-ardófar caighdeán múinteoireachta na 
teanga agus le go mbeifear in ann ábhair eile a mhúineadh trí mheán na teanga, agus 
(b) go gcuirfear maoiniú ilbhliantúil ar fáil chuige sin.  
 
20.  Molann an Ard-Fheis go spreagfadh gach aonad cuí aird ar cheannach earraí de 
dhéantús na hÉireann oiread agus is féidir móide ceannach go háitiúil trína phoibliú 

sa cheantar le béim láidir leanúnach ag spreagadh úsáid na Gaeilge ar an lipéadú 
agus molann an Ard-Fheis go n-eagrófar feachtas cuí leanúnach dírithe ar lucht gnó, 
idir náisiúnta agus áitiúil, le hiad a spreagadh i dtreo buan-úsáid na Gaeilge i 
bhfógraíocht, móide ar phacáistiú agus ar chomharthaíocht, le béim láidir leanúnach 
san fheachtas ar dhea-thoil an phobail.  
 
21.  Aithníonn an Ard Fheis an obair thábhachtach leis an CAJ go háirithe nuair a 
foilsíodh an taighde ar Ghaeloideachas ó thuaidh le déanaí. Molaimid ballraíocht agus 
comhoibriú leanúnach leis an CAJ sa bhliain amach romhainn chun cur i bhfeidhm 
iomlán a chinntiú den reachtaíocht agus tuilleadh taighde a fhorbairt don earnáil.  
23.  Go reáchtálfar Ard Fheis Chonradh na Gaeilge 2025 i mBaile Mór Loch Garman. 
  
24.  Iarrtar ar na Cúirteanna Uachtaracha agus ar an tSeirbhís Chúirteanna plean 5 
bliain a chur le chéile agus a fheidhmiú chun go mbeidh gach tuairisc ar na breithiúnais 
sna cúirteanna uachtaracha ar fáil go comhuaineach i ndá theanga oifigiúil an Stáit. 
  
25.  Go gcuirfidh an Conradh béim ar fheachtas náisiúnta chun meon an Státchórais 
i dtaobh na Gaelainne a fheabhsú. (M.sh. Oifigeach Gaelainne Sinsearacha i ngach 
Roinn chun dualgais teangan a chomhlíonadh; go dtiocfaidh iarrachtaí comhtháite ón 
Stát amhail Cymraeg 2050 agus SpeakGaelic). 
  
26.  Molann an Ard-Fheis seo go gcuirfear bunachar le chéile de ranganna reatha 
Gaeilge go náisiúnta agus go ndéanfaí caighdeánú orthu.  
 
28.  Go n-aithníonn an Ard Fheis seo gur chóir maorlathas chomhlachtaí rannacha 
agus neamhrannacha a laghdú go mór chun níos mó tionscnaíochta i nGluaiseacht 
na Gaeilge a éascú do na coistí deonacha ag plé le maoiniú.  
 
30. (a) Aontaíonn an Ard-Fheis gur chóir ábhair a chur trí mheán na Gaeilge ag tríú 
leibhéal san oideachas.  
 (b) Aontaíonn an Ard-Fheis gur chóir don Ghaeilge a bheith níos lárnaí i saol na 
hollscoile do gach cara léinn. Mar sin, déanfaidh Conradh na Gaeilge iarracht an 
Ghaeilge a chur chun cinn i measc cairde léinn na hÉireann trí theagmháil a choinneáil 
leis na Cumainn Ghaelacha agus trí thacaíocht a chur ar fáil dóibh.  
 (c) Aontaíonn an Ard-Fheis gur cheart tacú le bunú ról lánaimseartha Gaeilge i 
gComhaltas na Mac Léinn i ngach ollscoil, thuaidh agus theas.  
 (d) Aontaíonn an Ard-Fheis gur cheart gréasán oifigiúil teagmhála a chruthú idir 
na cumainn Ghaelacha.  
  (e) Aontaíonn an Ard-Fheis gur chóir do Chonradh na Gaeilge gaol níos láidre 
a spreagadh idir na hollscoileanna le himeachtaí a chur ar siúl níos minice ná uair sa 
bhliain agus modh cumarsáide 'oifigiúil' a bhunú idir na cumainn chun an pobal a 
neartú.  

31. Molann an Ard-Fheis go mbunófaí coiste chun tuarascáil a réiteach do Chonradh 
na Gaeilge ar cheist stádas bunreachtúil na Gaeilge i gcás Éireann Aontaithe, ag 
eascairt as an gcomhdháil a reáchtáil an Conradh ar an ábhar in Deireadh Fómhair 
2021. Ar théarmaí tagartha an choiste bheadh:  

• Grinnscrúdú ar sheasamh reatha na Gaeilge sa dlí ó thuaidh is ó dheas  

• Staidéar comparáideach idir Éire agus tíortha eile dátheangacha  

• Foráil bunreachta i dtaobh chúrsaí teanga a dhréachtú.  
Molann go gceapfadh an Coiste Gnó baill an choiste seo gan mhoill, go mbeadh an 
coiste chomh hionadaíoch agus is féidir agus tarraingt aige ar shaineolas dlí. Molann 
chomh maith go mbeadh an tuarascáil réidh le cur faoi bhráid na hArd-Fheise in 2024 
ionas go mbeadh ar chumas an Chonartha seasamh aontaithe soiléir a thógaint ar 
cheist seo na Gaeilge sa phlé náisiúnta atá ar siúl i dtaobh athaontaithe. 
  
32.  Molaimid an obair ilchineálach san eagraíocht agus iarrfaimid ar an gCoiste Gnó 
breathnú ar bhealaí le ciste a chur ar bun chun cuidiú le cúrsaí ilchineálachta san 
eagraíocht.  
 
33.  Aontaíonn an Ard-Fheis go bhfuil géarchéim thithíochta ann atá ag déanamh 
dochar do mhuintir na hÉireann, muintir na Gaeilge agus Gaeltachta ina measc. 
Chomh maith leis sin tugann an Ard-Fheis aitheantas don fheachtas Raise The Roof 
atá tar éis aird an phobail a dhíriú ar an bhfadhb seo. Mar sin, aontaíonn an Ard-Fheis 
go mbeidh Conradh na Gaeilge páirteach san fheachtas seo thar ceann na nGael.  
 
34.  Aontaíonn an Ard-Fheis leis an eolaíocht is déanaí i leith an athraithe aeráide go 
ndéanfar dochar do inmharthanacht pobal cósta, tuaithe ⁊ uirbeach timpeall na 
cruinne, de réir mar a pléadh le linn COP 27 i mbliana san Éigipt. Mar sin, éilíonn an 
Ard-Fheis ar an Roinn Comhshaoil, Aeráide ⁊ Cumarsáide plean a chur le chéile 
maidir le hinmharthanacht phobail na Gaeltachta, ach go háirithe, a chinntiú sa 
todhchaí i leith an athraithe aeráide.  

